 আন্তর্জাতিক  কাঠামোগত চুক্তি 
নভেম্বর ১৩, ২০১৯
ভূমিকা
প্রথমপক্ষ- জনাব পাবলো ইসলা আল্ভারেজ ডে তেজেরা, নির্বাহী সভাপতি, ইন্ডাস্ট্রিয়া ডে ডিজেনো টেক্সটাইল, এস.এ. (ইন্ডিটেক্স এস.এ.) (এখানে “ইন্ডিটেক্স”), সি.আই.এফ. এ-১৫.০৭৫.০৬২, এবং যার  রেজিস্ট্রিভুক্ত অফিসের  ঠিকানা, এভিনিডা ডে লা ডিপুটেসিওন, এডিফিসিও ইন্ডিটেক্স, ১৫১৪২ আরটিজো (এ করুনা) উক্ত প্রতিষ্ঠানের পক্ষে ও প্রতিনিধিত্ব করেন যা মার্চ ২০১৭, ২০১৫ তারিখে বোর্ড অফ ডিরেক্টরের ক্ষমতাবলে প্রদত্ত, এবং যা কিনা এ করুণার একজন নোটারি জনাব  ফ্রান্সিসকো ম্যানুয়েল ওরডোনেজ আরমান, রেকর্ড নম্বর ৮৭৪ এর সম্মুখে ১০ এপ্রিল ২০১৫ পাবলিক ডিড অনুমোদিত হয়। 
এবং দ্বিতীয়পক্ষ - জনাব  ভোল্টার সানচেস, ইন্ডাস্ট্রিঅল গ্লোবাল ইউনিয়নের সাধারণ সম্পাদক (এখানে “ইন্ডাস্ট্রিঅল”), যার সদর দপ্তর ৫৪ বি আই এস, রুট ডেস এ্যাকাসিয়াস ১২২৭ ক্যারোজ, জেনেভা, সুইজারল্যান্ড উক্ত প্রতিষ্ঠানের আইনের আলোকে ৫-৬ অক্টোবর ২০১৬তে ইন্ডাস্ট্রিঅল গ্লোবাল ইউনিয়নের স্মমেলনে নির্বাচিত হওয়ায় প্রদত্ত ক্ষমতা বলে এর পক্ষে এবং প্রতিনিধিত্বে কর্মরত।
প্রস্তাবনাঃ
ইন্ডিটেক্স এবং শ্রমিক ইউনিয়নের মধ্যে সহযোগিতার এক দশক পর, এবং ইন্ডিটেক্স এবং ইন্ডাস্ট্রিঅল গ্লোবাল ইউনিয়ন (এখানে “সংশ্লিষ্ট পক্ষদ্বয়”) এর মধ্যে আন্তর্জাতিক  কাঠামোগত চুক্তি কার্যকর হওয়ার বার বছর পর, সংশ্লিষ্ট পক্ষগুলি তাদের প্রতিশ্রুতিগুলি পুনর্ব্যক্ত করার উদ্দেশ্যে এই আন্তর্জাতিক  কাঠামোগত চুক্তি (এখানে “চুক্তি”) নবায়নের সিদ্ধান্ত নেয়।  
এই চুক্তির মূল উদ্দেশ্য হল সমগ্র ইন্ডিটেক্সের সাপ্লাই চেইনে আন্তর্জাতিক শ্রম মানদণ্ড প্রতি শ্রদ্ধা প্রদর্শনের মাধ্যমে শ্রমিকদের মাঝে এবং সামাজিক পরিবেশে মানবাধিকারের প্রতি শ্রদ্ধা প্রদর্শন সুনিশ্চিত করা। এই চুক্তিটি  পরিপক্ক শিল্প সম্পর্ক উন্নয়নের ক্ষেত্রে সংগঠিত/সংঘবদ্ধ হবার স্বাধীনতা এবং যৌথ দর কষাকষির করার ক্ষেত্রে যে গুরুত্বপূর্ণ ভূমিকা পালন করে তা স্বীকার করে। সেই অনুসারে, শ্রমিক ইউনিয়নগুলি সংগঠনের সঙ্গে যুক্ত হবার জন্য একটি যথোপযুক্ত কাঠামো স্থাপন করা, যা বস্ত্র, পাদুকা এবং পোশাক সরবরাহকারী বা সাপ্লাই চেইনের শ্রমিকদের প্রতিনিধিত্ব করে। 
এই চুক্তির নির্দেশনামূলক/মূলনীতি হল অভিন্ন বিশ্বাস যা সহযোগিতা এবং এক সঙ্গে কাজ করার মাধ্যমে ইন্ডিটেক্স এর সকল সাপ্লাই চেইনে শক্তিশালী মানবধিকার প্রতিষ্ঠা করা।  
ইন্ডিটেক্স এবং ইন্ডাস্ট্রিঅল গ্লোবাল ইউনিয়ন সক্রিয় দৃষ্টিভঙ্গীর মাধ্যমে আগামী দিনের সম্ভাব্য চ্যালেঞ্জের মোকাবিলায় এর বৈধতা অনুমোদন, সংকল্প পুনর্ব্যক্ত করণ এবং প্রত্যেক পক্ষের নিজ নিজ দায়দায়িত্ব   গ্রহনের/নবায়নের মাধ্যমে এই  আন্তর্জাতিক কাঠামোগত চুক্তি পুনরায় স্বাক্ষরের সিদ্ধান্ত নিয়েছে।
এই চুক্তিটি ইন্ডিটেক্স এবং ইন্ডাস্ট্রিয়াল এর মধ্যে সংগঠিত বা সম্পূর্ণ। 
এই বিবেচনা সাপেক্ষে, পক্ষদ্বয় নিম্নলিখিত বিষয়সমূহ অন্তর্ভক্ত করেঃ 
ইন্ডিটেক্স প্রধানত পোশাক এবং অনুসঙ্গিক উৎপাদন, বিতরণ এবং বিক্রির কাজ নিয়োজিত একটি গ্রুপ অফ কোম্পানি নিয়ে গঠিত। এটি আরো বিবেচনা করে যে তাদের কর্পোরেট সামাজিক দায়িত্বের মধ্যে রয়েছে বিশেষ করে তাদের উৎপাদন কর্মকাণ্ডের মাধ্যমে যাদের নিয়ে কাজ করা হয় সেই সম্প্রদায়গুলির শ্রমিক এবং সামাজিক জীবন যাত্রার মান উন্নয়ন সহ মৌলিক মানবাধিকার উন্নয়নের লক্ষ্যে আরও এগিয়ে নিয়ে যাবার জন্য নীতি প্রয়োগ এবং ধারাবাহিক ও সহায়ক সামাজিক উন্নয়নের উদ্দেশ্যে প্রতিশ্রুতিসমূহ। 
ইন্ডাস্ট্রিঅল বস্ত্র, পোশাক, পাদুকা এবং চামড়া শিল্পের শ্রমিকসহ সারা বিশ্বের ১৪০টি দেশের ৬০০ টির অধিক এফিলিয়েটেড ট্রেড ইউনিয়নের ৫০ মিলিয়ন শ্রমিকদেরকে প্রতিনিধিত্ব করে।  তাছাড়া, আন্তর্জাতিক সাপ্লাই চেইনে আন্তর্জাতিক শ্রম মানদণ্ড উন্নয়নের মাধ্যমে আন্তর্জাতিক, আঞ্চলিক এবং উপ-আঞ্চলিক পর্যায়ের শ্রমিকদের অধিকার এবং স্বার্থ রক্ষা করতে  ইন্ডাস্ট্রিঅল প্রতিশ্রুতিবদ্ধ।  
ইন্ডাস্ট্রিঅল গ্লোবাল ইউনিয়নের অর্থ হবে এর পরিচালনা কর্তৃপক্ষ ও তাদের অনুমোদিত/এফিলিয়েটেড ট্রেড ইউনিয়নসমূহ।  
ইন্ডিটেক্স ইন্ডাস্ট্রিঅল, তার স্প্যানিশ এফিলিয়েটেড ইউনিয়নসমূহ সিসিওও-১ এবং ইউজিটি-এফআইসিএ কে স্বীকৃতি দেয় এবং তাছাড়া, সাধারনভাবে তাদের সাপ্লাই চেইনের দেশগুলিতে ইন্ডাস্ট্রিঅল এর এফিলিয়েটেড ট্রেড ইউনিয়নগুলিকে টেক্সটাইল, গার্মেন্টস এবং পাদুকা উৎপাদনে নিযুক্ত শ্রমিকদের তাদের বিশ্ব বাণিজ্য সংস্থার অংশ/অপরপক্ষ হিসাবে স্বীকৃতি দেয় এবং সক্রিয়ভাবে প্রতিশ্রুতি দেয় যে ইন্ডিটেক্সের সকল সরবরাহকারী ও উৎপাদনকারী সাপ্লাই চেইনে মানবাধিকারের প্রতি সম্মান প্রদর্শন এবং কর্মস্থলে শ্রম ও ইউনিয়ন অধিকারসমূহ নিশ্চিত করার জন্য তারা তাদের সমস্ত লিভারেজ বা শক্তি প্রয়োগ করবে। 
ইন্ডিটেক্স এই চুক্তির অভিপ্রায় এবং বিষয়বস্তু তার সরবরাহকারীদের জানানোর অঙ্গীকার করে এবং ইন্ডাস্ট্রিঅল গ্লোবাল ইউনিয়নও তাদের এফিলিয়েটেড ট্রেড ইউনিয়নগুলির ক্ষেত্রেও তাই করবে এবং অন্যান্য সংশ্লিষ্ট ট্রেড ইউনিয়নগুলির ক্ষেত্রেও উপযুক্ত ব্যবস্থা নেবে।  
আন্তর্জাতিক শ্রম মানদণ্ড এবং কনভেনশনস
ইন্ডিটেক্স এবং ইন্ডাস্ট্রিঅল উভয়েই সঙ্ঘবদ্ধের/সংগঠনের স্বাধীনতা এবং যৌথ দর কষাকষির অধিকারের মুখ্য ভূমিকা স্বীকার করে যা আন্তর্জাতিক শ্রম সংস্থা (এখানে “আইএলও”) কনভেনশনস ৮৭, ৯৮, ১৩৫ এবং ১৪৩ নম্বর  রেকমেন্ডেশনে নির্ধারিত হয়েছে কেননা এগুলো ইন্ডিটেক্সের সরবরাহকারী কারখানাগুলিতে দীর্ঘমেয়াদী টেকসই উন্নয়নের জন্য অতিব প্রয়োজনীয়। সঙ্ঘবদ্ধের/সংগঠনের স্বাধীনতা ও যৌথ দরকষাকষির অধিকার সম্মিলিতভাবে শ্রমিকদের কর্মক্ষেত্রে তাদের অধিকার মনিটরিং ও প্রয়োগের ব্যবস্থা নিশ্চিত করে এবং পরিপক্ক শিল্প সম্পর্ক তৈরির ভিত্তি হিসাবেও কাজ করে।  
পক্ষদ্বয় আন্তর্জাতিক শ্রম মানদণ্ডের অধিক কার্যকর প্রয়োগ নিশ্চিতকরণে একসাথে কাজ করতে একমত হয়েছেন, যেগুলো হল- আইএলও এর কনভেনশন নম্বর ২৯, ৮৭, ৯৮, ১০০, ১০৫, ১১১, ১৩৫, ১৩৮, ১৫৫, ১৫৯, ১৮২ এবং ১৯০, মানবাধিকারের সর্বজনীন ঘোষণাপত্র, শিশু অধিকার সম্পর্কিত জাতিসংঘ কনভেনশন, বহুজাতিক প্রতিষ্ঠানের জন্য ওইসিডি গাইডলাইনস, গার্মেন্টস এবং পাদুকা সেক্টরে দায়িত্বশীল সাপ্লাই চেইনের জন্য ওইসিডি ডিও ডেলিজেন্স গাইডেন্স, বহুজাতিক প্রতিষ্ঠান এবং সামাজিক নীতি সংক্রান্ত নীতিমালা বিষয়ক ত্রি-পক্ষীয় ঘোষণা, ইউএন গ্লোবাল কম্প্যাক্ট নীতিমালা এবং ব্যবসা ও মানবাধিকার সম্পর্কিত জাতিসংঘের গাইডিং নীতিমালা। ইন্ডিটেক্স তার সকল সাপ্লাই চেইনের সমস্ত শ্রমিকদের উপর উপরোক্ত আন্তর্জাতিক শ্রম মানদণ্ড প্রয়োগ ও বাস্তবায়ন নিশ্চিতকরণে জোর দিচ্ছে, এমন কি তারা সরাসরি ইন্ডাইটেক্স দ্বারা নিযুক্ত বা তার উৎপাদনকারী ও সরবরাহকারী দ্বারা নিযুক্ত সকলের ক্ষেত্রে বা  নির্বিশেষে।     
এই চুক্তির শর্তাবলী ইন্ডিট্রেক্স এর সকল সাপ্লাই চেইনে প্রযোজ্য হবে এমনকি যেখানে ইন্ডাস্ট্রিঅলের এফিলিয়েটেড ইউনিয়নসমূহ প্রতিনিধিত্ব করে না সেসব কর্মক্ষেত্রও প্রযোজ্য হবে। পক্ষদ্বয় অন্যান্য ট্রেড ইউনিয়নগুলিকে চুক্তির সম্মত শর্তাদি সম্পর্কে অবহিত করার বিষয়ে উদ্যোগ নিবে।
উপরোক্ত আন্তর্জাতিক উপকরনসমূহ/দলিলসমুহ এবং উৎপাদন ও সরবরাহকারিদের ইন্ডিটেক্স আচরণ বিধি যা এখানে এ্যানেক্স ১ হিসেবে সংযুক্ত হয়েছে তাতে নির্ধারিত নিম্নলিখিত মানদণ্ডসমূহ সম্পূর্ণভাবে পালন করতে ইন্ডাস্ট্রিঅল ইন্ডিটেক্সের সঙ্গে কাজ করবেঃ
১. কোন জবরদস্তিমূলক শ্রম নয়
২. কোন শিশুশ্রম নয়
৩. কোন বৈষম্য নয়
৪. সংঘবদ্ধ হবার অধিকার ও যৌথ দরকষাকষি
৫. কোন রূঢ় ও অমানবিক আচরণ নয়
৬. নিরাপদ ও স্বাস্থ্যসম্মত কর্ম পরিবেশ
৭. নিয়মিত বেতন/মজুরি পরিশোধ
৮. শ্রমঘন্টা মাত্রাতিরিক্ত নয়
৯. নিয়মিত কাজের সুযোগ
১০. উৎপাদনের উৎস চিহ্নিতকরণ
১১. পেশাগত স্বাস্থ্য ও নিরাপত্তা
১২. পরিবেশ সম্পর্কে সচেতনতা
১৩. তথ্যের গোপনীয়তা 
১৪. কোড বাস্তবায়ন 
ক. ক্রয় স্বচ্ছতা এবং স্থায়িত্ব
খ. জাতীয় আইন, কনভেনশনস এবং চুক্তির রেফারেন্স 
গ. কমপ্লায়েন্স যাচাই-বাছাই
ঘ. কমিটি অফ এথিক্স এবং হুইসেল ব্লোয়িং চ্যানেল
বাস্তবায়ন 
সংশ্লিষ্ট পক্ষদ্বয় সমগ্র ইন্ডিটেক্স সাপ্লাই চেইনে সংঘবদ্ধ হবার স্বাধীনতা ও যৌথভাবে দর কাষাকষির অধিকার ও স্বাস্থ্য ও নিরাপত্তা কে শক্তিশালী করতে এই কাঠামোর মাধ্যমে যৌথভাবে কাজ করবে এবং কর্মক্ষেত্রে, বাঁচার মত মজুরী ও অন্যান্য অধিকার যা ইন্ডিটেক্স এর সমগ্র সাপ্লাই চেইনে শোভন কাজকে নিশ্চিত করে।   
এই চুক্তি বাস্তবায়নের জন্য উভয়পক্ষ একটি নির্দিষ্ট কাঠামোর বিষয়ে একমত হয়েছে। আন্তর্জাতিক পর্যায়ে একটি গ্লোবাল ইউনিয়ন কমিটি (এখানে “কমিটি”) গঠিত হবে যা এনেক্স ২ বর্ণিত হয়েছে এবং সেই অনুসারে গঠিত হবেঃ ক। ইন্ডাস্ট্রিঅলের সম্মত সংখ্যক এফিলিয়েটেড প্রতিনিধি যারা ইন্ডিটেক্স ক্লাস্টারএর কারখানায় শ্রমিকদের প্রতিনিধিত্ব করে, এবং খ। ইন্ডিটেক্স শ্রমিকদের পক্ষে এই চুক্তিতে বর্ণিত স্প্যানিশ ট্রেড ইউনিয়নের প্রতিনিধি।  
এই কমিটি চুক্তিটির বাস্তবায়ন পর্যালোচনা করতে বছরে একবার মিলিত হবে। ইন্ডিটেক্স, এর পক্ষ থেকে, কমিটিতে অংশ নেওয়ার জন্য একজন প্রতিনিধি মনোনীত করতে পারবেন, যদি তাদের সদস্যদের কাছ থেকে কোন অনুরোধ থাকে এবং যখনই এই চুক্তির সমন্বয় করা প্রয়োজনীয় হয় (এখানে "সমন্বয়")। 
এই কমিটি একজন সমন্বয়কে নির্বাচিত করবে যিনি ইন্ডিটেক্স সাথে লিয়াজু করবেন। এই সমন্বয় দলে চারজন সদস্য অন্তভুক্ত থাকবেন যার মধ্যে দুইজন স্প্যানিশ ট্রেড ইউনিয়নের সদস্য ও দুইজন ইন্ডাস্ট্রিঅলের এফিলিয়েট যাদের ইন্ডিটেক্স সাপ্লাই কারখানাতে কাজ আছে। এই দুইজনের একজন ইন্ডিটেক্স এর সম্মতিক্রমে সাধারন সমন্বয়ক হিসেবে কাজ করবে। এই সাধারন সমন্বয়কের কাজ হবে যেটা স্থানীয় ভাবে সমাধান করা অযোগ্য সেই বিষয়কে সমাধান করা। এক্ষেত্রে সমন্বয়কারী সংশ্লিষ্ট ইউনিয়ন ও ইন্ডিটেক্স এর প্রতিনিধিকে নিয়ে তদন্ত করবে। এই সমন্বয় সভায় বছরে কমপক্ষে দুইবার অনুষ্ঠিত হবে যেখানে ইন্ডিটেক্স এর প্রতিনিধিরাও উপস্থিত থাকবেন। 
স্থানীয় ট্রেড ইউনিয়নগুলির ইন্ডিটেক্স সাপ্লাই চেইনে চুক্তির বাস্তবায়ন নিশ্চিতকরণে গুরুত্বপূর্ণ ভূমিকা রয়েছে। স্থানীয় ট্রেড ইউনিয়নের প্রতিনিধিরা নিজ নিজ দেশে চুক্তি বাস্তবায়নে অংশ গ্রহন করবে, প্রতিষ্ঠিত সমন্বয় কাঠামোর মধ্য দিয়ে। স্থানীয় ট্রেড ইউনিয়নগুলি ট্রেড ইউনিয়ন বিশেষজ্ঞদের সহায়তা নিতে পারবেন যা গত ২৫ এপ্রিল ২০১৬ তারিখে দুই পক্ষের মধ্যে স্বাক্ষরিত ট্রেড ইউনিয়ন এক্সপার্ট ফ্রেমওয়ার্ক চুক্তি দ্বারা প্রতিষ্ঠিত। ইন্ডিটেক্স এর সাপ্লাই চেইনে সুদৃঢ় শিল্প সম্পর্ক তৈরির লক্ষে স্থানীয় ট্রেড ইউনিয়ন ইন্ডিটেক্স স্থানীয় সাস্টেনিবিলিটি প্রতিনিধিদের সাথে নিয়মিত যোগাযোগ রাখবে, সেক্ষেত্রে ট্রেড ইউনিয়ন বিশেষজ্ঞ সহযোগিতা নিতে পারবে অথবা এই চুক্তিতে বর্ণিত সাধারন সমন্বয়ক তাদেরকে সহায়তা প্রদান করতে পারবে সংশ্লিষ্ট ট্রেড ইউনিয়ন বিশেষজ্ঞ অবর্তমানে।   
বার্ষিক সভার খরচ ও সমন্বয়ের সকল কার্যক্রম, ইন্ডিটেক্সের অভ্যন্তরীণ নীতি অনুসারে এবং উপরে উল্লেখিত ট্রেড ইউনিয়ন বিশেষজ্ঞ ফ্রেমওয়ার্ক চুক্তিতে বর্ণিত বাজেট, ধরে নেয়া হচ্ছে ইন্ডিটেক্স বহন করবে।
ইন্ডিটেক্সের সরবরাহকারীদের সম্পর্কে তথ্য প্রদান বা প্রবেশাধিকার 
ইন্ডিটেক্স তাদের সাপ্লাই চেইনের বিষয়ে যুক্তিসঙ্গত তথ্য ইন্ডাস্ট্রিঅলকে প্রদান করতে অঙ্গীকার করে। এই চুক্তি বাস্তবায়নের সুবিধার্থে এবং সঙ্ঘবদ্ধ হবার স্বাধীনতা ও যৌথ দর কষাকষির অধিকারকে আরও শক্তিশালী করার জন্য ইন্ডিটেক্স সাধারণ সমন্বয়ের মাধ্যমে তাদের সরবরাহকারীদের বিষয়ে ইন্ডাস্ট্রিঅলকে তথ্য সরবরাহ করবে। এই তথ্যে অবশ্যই প্রয়োজনীয় সমস্ত ডেটা/উপাত্ত অন্তর্ভুক্ত থাকতে হবে যা সরবরাহকারী কারখানাগুলির সম্পর্কে আরও ভালভাবে বোঝার জন্য অবদান রাখে। ইন্ডাস্ট্রিঅল এবং তার এফিলিয়েটেড ইউনিয়নগুলিকে ইন্ডিটেক্স এর সরহরাহকারী কারখানাগুলোতে যুক্তিসঙ্গত প্রবেশাধিকার প্রদান করবে। ইন্ডিটেক্সের ব্যাবস্থাপনা এবং সমন্বয়ের মাধ্যমে সম্মত পদ্ধতি অনুসারে প্রাঙ্গনে প্রবেশাধিকার প্রদান করা হবে। 
ইন্ডাস্ট্রিঅল, ইন্ডিটেক্সের প্রদত্ত সমস্ত তথ্য গোপনীয় রাখার উদ্যোগ নিবে এবং তার এফিলিয়েটেরাও সেই তথ্যের যথাযথ ব্যবহারের ব্যাপারে নিশ্চয়তা দিবে।
সম্ভাব্য চুক্তি ভঙ্গের সমাধান
সংশ্লিষ্ট পক্ষদ্বয়চুক্তি ভঙ্গ হলে, যত তাড়াতাড়ি সম্ভব পরস্পরকে জানাবে বলে সম্মত হচ্ছে যাতে সমাধান সংক্রান্ত কর্ম পরিকল্পনা অতিসত্বর গ্রহন করা সম্ভব হয়। যখন কোনও স্থানীয় ট্রেড ইউনিয়ন ইন্ডিটেক্সের সরবরাহকারীদের কোন কারখানায় এই চুক্তি বাস্তবায়নের সম্ভাব্য কোন লঙ্গন বিষয়ে জানতে পারবেন যা কারখানা পর্যায়ে সমাধান করা সম্ভব নয় তখন সেটি ট্রেড ইউনিয়ন বিশেষজ্ঞ এবং ঐ ক্লাস্টারের সংশ্লিষ্ট গ্লোবাল ইউনিয়ন কমিটির সদস্য, অথবা তার অনুপস্থিতিতে সাধারন সম্বনায়ককে জানাবেন, যে এই উদ্দেশ্যে মনোনীত ইন্ডিটেক্স এবং ইন্ডাস্ট্রিঅল প্রতিনিধিকে অবহিত করবেন এবং এর সমাধানের জন্য পদক্ষেপ গ্রহণ করবে। 
একইভাবে, এই কমিটি এই লঙ্ঘণের সমাধানের জন্য পরামর্শ ও সহায়তা প্রদান করতে পারে। 
সক্ষমতা বৃদ্ধি কর্মসূচি
পক্ষদ্বয় যৌথভাবে ইন্ডিটেক্স সমগ্র সাপ্লাই চেইনে চুক্তিটি বাস্তবায়নের লক্ষ্যে শিল্প সম্পর্কের উপরে সক্ষমতা বৃদ্ধির নীতিমালা এবং কর্মসূচি তৈরি করবে।
এই সক্ষমতা বৃদ্ধি কর্মসূচিগুলোর লক্ষ্য হ'ল ইন্ডিটেক্স এর সরবরাহকারী ও উৎপাদনকারী অংশে সকল কারখানা পর্যায়ের শ্রমিক ও তার পাশাপাশি সংশ্লিষ্ট স্থানীয় ট্রেড ইউনিয়নগুলিকে অন্তভুক্ত করা।  
যৌথ সক্ষমতা বৃদ্ধির কর্মসূচিগুলি এই চুক্তি বিকাশের জন্য সেই প্রাসঙ্গিক বিষয়গুলিকে বিবেচনা করা উচিত, যা অন্যান্য বিষয়াবলীর পাশাপাশি নিম্নলিখিত বিষয়সমুহ অন্তভুক্ত হবে:
·  কর্মস্থল
· উৎপাদনশীলতা, উৎপাদকের উৎপাদন ক্ষমতা
· ক্রয়  পদ্ধতি এবং শ্রমিকদের ওপর তার প্রভাব
· কর্মস্থলে সামাজিক সংলাপ পদ্ধতি
· সংঘবদ্ধ হওয়ার স্বাধীনতা, যৌথ দর কষাকষির উন্নয়ন এবং পরিপক্ক শিল্প সম্পর্কের বিকাশ
· কর্মস্থলে ব্যবস্থাপনা/প্রতিবেদন এবং নিয়মানুবর্তিতার উন্নয়ন
শ্রমিক এবং ব্যবস্থাপনা কর্তৃপক্ষের অধিকার এবং দায়িত্বউপরোক্ত উদ্যোগগুলির পরিপূরক হিসাবে কর্মক্ষেত্রে পরিপক্ক শিল্প সম্পর্ক উন্নয়নের জন্য পদ্ধতি তৈরি করা হবে।
সাধারণ
সংশ্লিষ্ট পক্ষদ্বয় যৌথভাবে নিশ্চিত করে যে স্বাক্ষরের তারিখ থেকে চুক্তি কার্যকর হবে এবং এক বছর পর্যন্ত বলবৎ থাকবে তারপর যদি কোনো পক্ষ তাদের এই চুক্তি নবায়নের ইচ্ছা নেই এই মর্মে মেয়াদ শেষ হবার তিন মাস আগে অগ্রিম নোটিশ না দেয় তবে চুক্তির মেয়াদ নিজে থেকেই আরো এক বছরের জন্য সম্প্রসারিত হবে। 
ইন্ডিটেক্স সমগ্র ইন্ডিটেক্স সাপ্লাই চেইনে এই চুক্তির সফল বাস্তবায়ন সুনিশ্চিত করার লক্ষ্যে তাদের সরবরাহকারী এবং ইন্ডাস্ট্রিঅল  এবং তাদের এফিলিয়েটেড ট্রেড ইউনিয়নগুলির সঙ্গে কাজ করার এবং সম্ভাব্য সব রকম প্রয়াস নেবার অঙ্গীকার করে। 
ব্যাখ্যাঃ
চুক্তি সংক্রান্ত ব্যাখ্যার বিষয়ে কোনো প্রশ্ন দেখা দিলে সংশ্লিষ্ট পক্ষদ্বয়ের মধ্যে পরামর্শের মাধ্যমে তার নিরসন করা হবে। অভিন্ন মতৈক্যের জন্য সমস্ত প্রয়াস চালানো হবে কিন্তু যেখানে তা সম্ভব হবে না, সেখানে মধ্যস্ততা এবং বিবাদের নিস্পত্তির জন্য সংশ্লিষ্ট পক্ষদ্বয়, উপযুক্ত অবস্থায়, আইএলও বা সম্মত তৃতীয় পক্ষের বিশেষজ্ঞদের অভিমত চাইবে। 
বর্তমান চুক্তিটি স্প্যানিশ ও ইংরেজিতে স্বাক্ষরিত হল। উভয় সংস্করণের মধ্যে কোনও বিরোধের ক্ষেত্রে, স্প্যানিশ সংস্করণটি প্রাধান্য পাবে।
ইন্ডাস্ট্রিঅল গ্লোবাল ইউনিয়ন                ইন্ডিটেক্স এস. এ
সিসিওও- ১                          এফ আইসিএ-ইউজিটি 
